
Бүгүн, 2016-жылдын 10-июнунда Улутстаткомдо Кыргыз Республикасынын 
2016-жылдын январь-май айындагы социалдык-экономикалык абалынын жыйынтыгы талкууланган пресс-конференция болуп өттү.

Жыйынтыктоо иштери жана статистикалык маалыматтарды жайылтуу бөлүмүнүн башчысы Чинара Турдубаева маалымдагандай ушул жылдын январь-майында ички дүң продуктунун көлөмү алдын-ала баалоо боюнча 139 миллиард сомдон көбүн түзүп, өткөн жылдын январь-майына салыштырганда 4 пайызга төмөндөдү. Муну менен бирге ИДПнын төмөндөшүнө өнөр жайдагы жана транспорттогу көлөмдөрдүн кыскарышы таасир этти. 

“Кумтөр” кен казуу ишканаларын эсепке албаганда ички дүң продуктунун көлөмү 2016-жылдын январь-майында өткөн жылдын тийиштүү мезгилине салыштырмалуу 0,5 пайызга көбөйүү менен 130 миллиард сомдон көбүн түздү.
Өнөр жай продукциясынын көлөмү 2016-жылдын январь-майында 63 миллиард сомдон көбүн түздү жана өткөн жылдын тийиштүү мезгилине салыштырмалуу 24,3 пайызга төмөндөдү. Мурдагыдай эле олуттуу өлчөмдө өнөр жай өндүрүшүнүн түшүүсү баалуу металлдарды өндүрүүнүн, текстиль өндүрүшүнүн жана курулуш материалдарынын кыскарышы менен шартталды.
Керектөө бааларга жана тарифтерге токтоло кетсек ү.ж. башынан бери мурдагыдай эле жалпы республика боюнча керектөө бааларынын 1,8 пайызга төмөндөө тенденциясы сакталып калды. Ү.ж. майында мурунку жылдын декабрына салыштырмалуу тамак-аш азыктарынын жана алкоголсуз суусундуктардын баалары 5,2 пайызга төмөндөдү, ал эми алкоголдук ичимдиктердин жана тамекинин баалары 2,5 пайызга, кызмат көрсөтүүлөр – 1,6 пайызга өстү. Азык-түлүктүк эмес товарлардын бааларынын өсүүсү ү.ж. январь-майында 0,1 пайызды түздү.

Соода статистикасы башкармалыгынын начальниги Венера Мамбеталиева 
пресс-конференциянын катышуучуларына 2015-ж. 2011-ж салыштырганда туризм ишканаларынын жана уюмдарынын саны 14,6 пайызга көбөйгөндүгү, ал эми бул мезгилде туристердин саны 1,5 эседен көпкө көбөйгөндүгү жөнүндө маалымдады. 

Туруктуу өнүгүү жана айлана-чөйрө статистикасы башкармалыгынын үй чарба статистикасы бөлүмүнүн башчысы Галина Самохлеб 2015-ж. жакырчылыктын деңгээли жалпы республика боюнча 32,1 пайызды түзүп, мурунку жылга карата 1,5 пайыздык пунктка көбөйгөнүн айтып жакырчылыктын деңгээли жөнүндө маалымат берди. Муну менен бирге айыл жерлериндеги жакырчылыктын деңгээли 1,0 пайыздык пунктка, ал эми шаар жерлеринде - 2,4 пайыздык пунктка көбөйдү. 

Социалдык-демографиялык статистика жана эмгек рыногу башкармалыгынын социалдык статистика бөлүмүнүн башчысы Рахманова Жылдыз пресс-конференциянын катышуучуларына 2015-ж. аягына карата социалдык коргоо органдарында каттоодо турган мамлекеттик жөлөкпулдарды алуучулардын саны 385 миңге жакын адамды түзгөндүгү жөнүндө маалымдады. 2011-ж. салыштырганда социалдык жөлөкпулдардын өлчөмү 1,3 эсеге, алэми АҮАЖ - 2,1 эсеге көбөйдү.

